ԱՄՓՈՓԱԹԵՐԹ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ
       
	1. ՀՀ ֆինանսների նախարարություն
	23.02.2022թ.

	
	թիվ 01/8-1/3012-2022

	Ձեր 18.02.2022թ. N ԳՍ/29.1/4061-2022 գրությամբ ներկայացված՝ «Հայաստանի Հանրապետության 2022 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ և լրացումներ կատարելու, Հայաստանի Հանրապետության տարածքային կառավարման և ենթակառուցվածքների նախարարությանը գումար հատկացնելու մասին» որոշման նախագծի վերաբերյալ, որով առաջարկվում է ՀՀ 2022թ. պետական բյուջեով նախատեսված ՀՀ կառավարության պահուստային ֆոնդից ՀՀ տարածքով անցնող երկաթգծի հատվածի վերականգնման նախագծի նախնական առաջադրանքի կազմման համար ինժեներական, գեոդեզիական և լաբորատոր ծառայությունների ձեռքբերման համար «Ճարտարապետության և շինարարության Հայաստանի ազգային համալսարան» հիմնադրամին դրամաշնորհային պայմանագրի հիման վրա հատկացնել 12,961.8 հազ. դրամ, հայտնում ենք հետևյալը. 
	1. «Գնումների մասին» ՀՀ օրենքի 2-րդ հոդվածի 1-ին կետի 1-ին ենթակետի (զ) պարբերության համաձայն՝ պատվիրատու են համարվում պետությունից կամ համայնքից կամ պետական կամ համայնքային ոչ առևտրային կամ պետության կամ համայնքների՝ հիսուն տոկոսից ավելի բաժնեմաս ունեցող կազմակերպություններից նվիրաբերության կամ դրամաշնորհի կարգով միջոցներ ստացած իրավաբանական անձինք` նվիրաբերության կամ դրամաշնորհի կարգով ստացված միջոցների հաշվին կատարվող գնումների մասով:
Ելնելով վերոգրյալից հայտնում ենք, որ եթե վերոհիշյալ աշխատանքները և ծառայությունները չեն իրականացվելու հիմնադրամի ռեսուրսներով, ապա անհրաժեշտ է նկատի ունենալ, որ դրանց ձեռքբերումը պետք է իրականացվի գնումների մասին ՀՀ օրենսդրության կարգավորումներին համապատասխան:
2. Առաջարկում ենք նախագծում (և/կամ հիմնավորման մեջ) բացահայտել դրամաշնորհը ուղիղ եղանակով հիմնադրամին հատկացնելու հիմնավորումները, քանի որ թեկուզև նախագծին կցված է հիմնադրամի տեխնիկական ռեսուրսները (լաբորատոր սարքավորումների ցանկը), մինչդեռ հիմնավորման մեջ բացակայում է ծառայությունը հիմնադրամից ձեռքբերելու բացառիկության հանգամանքի հիմնավորումները:
3. Նախատեսված գումարը կառավարության պահուստային ֆոնդից հատկացնելու կապակցությամբ առաջարկում ենք նախագծի ֆինանսավորման հարցը կարգավորել ՀՀ տարածքային կառավարման և ենթակառուցվածքների նախարարության գծով ընթացիկ տարվա պետական բյուջեով նախատեսված ընդհանուր հատկացումների շրջանակներում հնարավոր տնտեսումների կամ ոլորտային առաջնահերթությունների վերանայման համատեքստում վերաբաշխումներ կատարելու միջոցով՝ հաշվի առնելով ՀՀ կառավարության որոշումներով և նախագծերով պայմանավորված ՀՀ կառավարության պահուստային ֆոնդի ծանրաբեռնվածությունը:
· 4. Նախագծի 4-րդ և 5-րդ հավելվածներում նշված է միայն «Ակնադիտական և գործիքային ուսումնասիրության պայմանագիր, հատ» արդյունքի չափորոշիչը, սակայն ծրագրային բյուջետավորման առանձնահատկություններից ելնելով առաջարկում ենք ավելացնել նաև այնպիսի ոչ ֆինանսական ցուցանիշներ, որոնք հստակ կարտահայտեն ծառայության միջանկյալ և վերջնական արդյունքները (օր. նախագծի հիմնավորման համաձայն նախատեսվում է իրականացնել 43 կմ գեոդեզիական հանութագրման աշխատանքներ, 9 թունելների (3050մ), 22 սրահների (2400 մ), 5 փոխհատումների, 2 կամուրջների, 20 կմ ավտոմոբիլային ճանապարհի, 10 կմ ոռոգման խողովակաշարի և 4 կայարանի շենք շինության ակնադիտական և գործիքային հետազննություն, լաբորատոր փորձարկումներ և հաշվետվությունների կազմման աշխատանքներ, և ըստ այդմ կարող է լրամշակվել նախագծի որ ֆինանսական ցուցանիշները):
	














1. Ընդունվել է։ 












2. Ընդունվել է: 

